
Abstract

This concept paper aims to discuss the influence of the elements of Physical Education and peer teaching in
cooperative learning on student attitude change. Findings from previous studies have shown that there is a positive
change in students' attitudes in physical activity -based learning. In addition, students also showed a significant
change in attitudes and positive beliefs in the implementation of cooperative learning based on peer teaching. The
implication is that by applying cooperative learning with these two elements in teaching, it is able to help towards
changing students' attitudes in school. Thus, through the production of this concept paper can help teachers to
prepare themselves with cooperative teaching methods and activities more creatively and effectively in order to
improve the change in students' attitudes in learning in school.

I. PENGENALAN

Pelaksanaan proses pengajaran dan pembelajaran
merupakan proses asas yang utama dalam sistem
pendidikan. Proses pengajaran dan pembelajaran
dilaksanakan = dengan  penerapan  beberapa
pendekatan yang sesuai mengikut suasana dan
kapasiti murid di sekolah seperti pendekatan
koperatif, deduktif, bermain sambil belajar, analisis
tugasan dan sebagainya. Pendekatan koperatif pula
dilihat sebagai pendekatan yang paling sinonim
dengan pelaksanaan proses pengajaran dan
pembelajaran abad ke-21. Pembelajaran abad ke-21
banyak memberi kesan positif kepada sikap,
motivasi, pencapaian pelajar ketika mempelajari
sesuatu subjek [1]. Pendekatan koperatif merujuk
kepada kaedah pengajaran yang menyatukan murid
daripada pelbagai kebolehan untuk bekerjasama
dalam kumpulan bagi mencapai satu matlamat yang
sama [2], [3] dengan tujuan memaksimumkan tahap
pembelajaran diri sendiri dan rakan-rakan yang lain
[2].

Kesannya pembelajaran koperatif dapat
membantu murid-murid mempertingkatkan
komunikasi dan kemahiran fizikal sekaligus
memberi kesan terhadap perubahan sikap mereka
jika diterapkan elemen Pendidikan Jasmani dan
pengajaran rakan sebaya. Sikap sering dianggap
sebagai yang paling utama dalam apa yang
mengawal tingkah laku murid dan merupakan faktor
perkembangan bagi setiap mata pelajaran sekolah
dalam kurikulum [4]. Tambahan lagi, murid dapat

belajar komunikasi sosial dalam mencetuskan idea
sesama rakan sebaya selain berkomunikasi secara
hemah dan bersikap bertolak ansur sesama ahli
kumpulan. Oleh itu, guru juga dapat mengetahui apa
yang mempengaruhi sikap murid dan bagaimana
kaitannya dengan sikap murid terhadap pengajaran
serta guru akan lebih memahami bagaimana
menolong murid-murid dalam mengembangkan
sikap positif yang mempengaruhi corak aktiviti
fizikal sepanjang hidup mereka [4].

Antara permasalahan dalam pembelajaran
murid di sekolah hari ini adalah berkaitan masalah
disiplin dalam pembelajaran. Hal ini disebabkan
oleh faktor kesedaran yang kurang terhadap nilai-
nilai murni seperti hormat-menghormati dan
bertanggungjawab. Menerusi pembelajaran
koperatif, ia dapat meningkatkan  kualiti
pembelajaran murid kerana mempunyai dasar dan
prinsip berkaitan penerapan nilai-nilai murni seperti
hormat-menghormati,  bertanggungjawab  dan
mengamalkan kemahiran sosial yang berguna dan
efektif kepada murid [14]. Seterusnya, konsep
pengajaran yang kurang menarik memberi kesan
negatif terhadap perubahan sikap murid serta
mengganggu tumpuan murid dalam pembelajaran.
Oleh itu, penggunaan strategi pengajaran bersifat
koperatif dapat diterapkan dalam mewujudkan
pelbagai aktiviti yang menarik bagi membantu
murid agar lebih memberi tumpuan terhadap proses
pembelajaran. Hal ini juga akan mengelakkan
pelbagai gangguan di bilik darjah sewaktu

pembelajaran berlangsung [15]. Tambahan lagi,
pada hari ini masih berlaku permasalahan kurangnya
keterlibatan murid dalam pembelajaran koperatif
kerana pengajaran dan pembelajaran guru di sekolah
masih berpusatkan guru dan bersifat tradisional.
Bagi mengatasi permasalahan yang timbul, kaedah
tambahan perlu diterapkan dalam pembelajaran
koperatif bagi meningkatkan tahap penglibatan
murid dan juga turut membantu dalam mengubah
persepsi murid terhadap pembelajaran koperatif [14]
sekaligus memberi perubahan terhadap sikap dan
tingkah laku murid.

II. TEORI DAN MODEL

Teori dan model yang digunakan dalam kertas
konsep ini ialah Teori Konstruktivisme Sosial oleh
Lev Vygotsky (1978) dan Model Lapan Peringkat
Kotter (1996).

A. Teori Konstruktivisme Sosial (Lev Vygotsky,
1978

Lev  Vigotsky mengatakan bahawa teori
pembelajaran adalah proses kognisi social [1].
Murid daripada pelbagai latar belakang disesuaikan
antara satu sama lain untuk bekerjasama
menyelesaikan masalah bersama agar kesepakatan
dan pengetahuan yang sama dapat diperoleh. Murid
akan lebih mudah memahami konsep pengajaran
dan pembelajaran melalui perbincangan secara
berkumpulan. Apabila murid bekerjasama dan
saling bantu membantu untuk menyelesaikan
masalah, perlakuan ini telah pun memenuhi
keperluan teori Vygotski tentang hakikat sosial iaitu
belajar.

Teori  konstruktivisme sosial  yang
diketengahkan  oleh  Vygotsky ini  dapat
menghasilkan individu yang memiliki kemampuan
berfikir untuk menyelesaikan masalah. Di mana
guru akan memberi fokus untuk menyusun
hubungan antara fakta serta menguatkan perolehan
pengetahuan yang baharu untuk pelajar. Guru juga
dimestikan untuk menyediakan soalan berhujung
terbuka (open ended questions) bagi mendorong
murid melakukan perbincangan menyeluruh serta
dapat berfikir di luar kotak dan seterusnya membina
pengetahuan dan kemahiran kepada murid-murid.

What I can't do

Zone of

Proximal
What I can Development
do with help \
|

What I
. can do

International Conference on Business Studies and Education (ICBE)

e-ISBN: 978-967-19611-0-0

Rajah 1: Teori Konstruktivisme Sosial oleh Lev
Vygotsky (1978)

Teori  konstruktivisme  sosial  ini
mengetengahkan  tiga idea  utama  yakni
pengetahuan, intelektual dan peranan guru.
Pengetahuan murid akan berkembang apabila
wujudnya konflik atau pertembungan di antara
pengetahuan sedia ada dengan pengetahuan baru.
Intelektual murid juga turut berkembang hasil
daripada interaksi sosial antara sesama murid.
Kedua-dua aspek pengetahuan dan intelektual itu
tadi bersangkutan dengan peranan utama guru
sebagai moderator dan fasilitator pembelajaran
murid dalam mengembangkan potensi dan
kemahiran murid yang memberi kesan terhadap
sikap murid dalam pembelajaran. Ketiga-tiga aspek
ini dapat menggambarkan penerapan ‘Zone Of
Proximal Development’ (ZPD) dalam teori ini. Di
mana ZPD ini adalah jarak antara peringkat
perkembangan aktual (sebenar) dan peringkat
perkembangan potensi individu yang dihasilkan
menerusi bantuan orang dewasa berpengalaman atau
kolaborasi (kerjasama) antara rakan-rakan yang
berkebolehan.

B. Model 8 Peringkat Kotter (1996)

Model lapan peringkat Kotter (1996) oleh John
Kotter, telah memperkenalkan lapan langkah dalam
mengurus perubahan sesuatu amalan atau isu.

MODEL 8 PERINGKAT KOTTER (1996)
Menggabungkan Perubahan dalam Budaya ﬁ
Terus Laksanakan Perubahan
Bentuk Sasaran Jangka Pendek
Menghapus Halangan Perubahan \ .
Sebarkan Visi Perubahan (Komunikasi) \
Mengembangkan Visi Perubahan \

Membentuk Pakatan yang Kuat \ o
Mencipta Keperluan v

Rajah 2: Model Lapan Peringkat Kotter (1996)

Langkah pertama, mencipta keperluan.
Individu bertanggungjawab perlu mencetuskan
kesedaran tentang perlunya sesuatu perubahan
dalam organisasi mereka. Melalui cetusan idea ke
arah perubahan ini, organisasi boleh menjangkakan
pelvang yang akan Dberlaku dan  boleh
dieksploitasikan dalam tempoh perubahan. Dalam
pada masa yang sama juga, organisasi boleh
mengenal pasti potensi ancaman dan bersedia
melakukan perubahan. Langkah kedua, membentuk
pakatan yang kuat. Dalam membentuk pakatan yang
bertanggungjawab terhadap perubahan, organisasi
perlu memastikan dua aspek dipenuhi iaitu
mempunyai ketua pakatan yang berkepimpinan
tinggi dan mempunyai sokongan yang kuat daripada
ahli organisasi.

Langkah ketiga, mengembangkan visi
perubahan. Menerusi langkah ketiga ini, ia dapat
membantu organisasi untuk memastikan segala
perancangan dan tindakan dalam perubahan tidak
tersasar dari matlamat dan objektif yang ditetapkan.
Langkah keempat, menyebarkan visi perubahan
melalui komunikasi. Organisasi perlu menyebarkan
visi yang hendak dicapai ke arah perubahan yang
ingin dilaksanakan kepada seluruh ahli organisasi
melalui perantaraan komunikasi seperti mesyuarat,
taklimat, bengkel dan sebagainya. Langkah kelima,
menghapus halangan perubahan. Ahli organisasi
perlu  berbincang untuk  mengenal  pasti
kemungkinan halangan yang berlaku dalam tempoh
proses perubahan. Misalnya dengan mengenal pasti
individu yang menentang cadangan perubahan dan
pada masa yang sama membantu mereka agar
melihat perubahan ini sesuatu yang memberi
kebaikan kepada organisasi.

Langkah keenam, membentuk sasaran
jangka pendek. Pembentukan sasaran jangka pendek
boleh dilakukan dengan meletakkan sasaran awal
yang boleh dicapai dan dilihat. Jangan sesekali
organisasi meletakkan sasaran awal yang terlalu
tinggi, dikhuatiri ahli organisasi tidak mampu
merealisasi  perubahan yang dimatlamatkan.
Langkah  ketujuh, meneruskan pelaksanaan
perubahan. Apabila sasaran telah ditetapkan, semua
ahli organisasi boleh mula meneruskan pelaksanaan
perubahan yang dirancang. Kemudian, organisasi
perlu susuli pelaksanaan perubahan dengan analisa
dan laporan berkaitan apa yang telah berlaku dan
mencadangkan usul sesuai bagi menambah baik
proses perubahan. Proses ini diaplikasikan menerusi
konsep ‘kaizen’ yakni peningkatan berterusan.
Akhir sekali langkah kelapan, menggabungkan
perubahan dalam budaya. Langkah ini boleh
dianggap sebagai mengukuhkan perubahan agar
dapat diamalkan sepanjang masa schingga ia
menjadi satu budaya yang kekal.

III. LITERATURE REVIEW

Pembelajaran  koperatif = merupakan  proses
pembelajaran secara berkumpulan untuk saling
membantu dalam menyelesaikan permasalahan
pembelajaran. Fokus pembelajaran koperatif ini
adalah cara guru mengatur strategi pembelajaran,
membentuk kelompok yang pelbagai di dalam kelas,
kerjasama dalam kelompok dan prestasi hasil
kumpulan untuk mencapai tujuan pembelajaran [5].
Pengajaran dan pembelajaran koperatif adalah satu
kaedah yang mengkehendaki pelajar belajar
bersama-sama dalam menyiapkan satu tugasan
untuk kumpulan masing-masing [6].

Terdapat dua elemen yang sangat
berpengaruh yang boleh diterapkan dalam
pembelajaran koperatif sekaligus membantu ke arah
perubahan sikap murid dalam pembelajaran yakni
elemen Pendidikan Jasmani atau aktiviti fizikal dan
elemen pengajaran rakan sebaya. Secara umumnya,

Pendidikan Jasmani mempunyai peranan penting
dalam pelaksanaan aktiviti fizikal kepada kanak-
kanak di peringkat global. Tujuan Pendidikan
Jasmani diwujudkan dalam kurikulum pendidikan
adalah untuk mengajar anak-anak tabiat sihat yang
akan membolehkan mereka menjadi aktif secara
fizikal sepanjang hidup mereka [4]. Menerusi
Pendidikan Jasmani juga, ia dapat membantu
meningkatkan ~ kemampuan  murid dalam
pembelajaran mereka menerusi pelaksanaan aktiviti
fizikal, sosial, emosi dan kognitif [7].

Di samping Pendidikan Jasmani, elemen
pengajaran rakan sebaya juga turut memberi
pengaruh yang positif terhadap perubahan sikap
murid. Pengajaran rakan sebaya merupakan salah
satu daripada pelbagai kaedah pedagogi yang
diperbaharui yang memusatkan perhatian pada
pembelajaran aktif murid [8]. Pengajaran rakan
sebaya dirancang untuk melibatkan murid-murid
dalam perbincangan yang aktif serta dipimpin oleh
rakan sebaya untuk menolong mereka memantapkan
kefahaman murid berkaitan sesuatu konsep dan
mendorong mereka untuk belajar antara satu sama
lain [8]. Seseorang murid yang membantu proses
pembelajaran murid yang lain dengan berkongsi
maklumat, berbincang, mengajar apa yang diketahui
akan menggalakkan mereka untuk memperolehi
pencapaian yang lebih baik [9]. Kajian lain turut
mendapati bahawa hasil pembelajaran secara Think-
Pair Share (pembelajaran bersifat kelompok)
memberi peluang kepada murid-murid untuk
bekerjasama dan berinteraksi sesama rakan sebaya
adalah tinggi berbanding dengan pembelajaran
tradisional [10]. Kesannya, murid-murid dapat
menerima maklum balas yang memudahkan
kefahaman mereka semasa pembelajaran berlaku.

Sikap merupakan aspek paling utama
dalam mengawal tingkah laku seseorang dan
merupakan faktor utama dalam keberhasilan
pencapaian setiap mata pelajaran dalam kurikulum
[4]. Penerapan kedua-dua elemen Pendidikan
Jasmani dan pengajaran rakan sebaya ini mampu
memberi kesan terhadap perubahan sikap murid di
sekolah. Sikap murid boleh merosot disebabkan
aktiviti berulang atau kurangnya cabaran dalam
aktiviti fizikal yang membosankan mereka dalam
proses pengajaran dan pembelajaran [11], [12].

IV. PERBINCANGAN DAPATAN KAJIAN

Dapatan kajian lepas ada menunjukkan bahawa
pengaruh Pendidikan Jasmani dan pengajaran rakan
sebaya sangat mempengaruhi perubahan sikap
murid yang positif di sekolah.

Table 1. Pretest Student Attitude by Gender

Gende  CL CE T U Total Total Total Attitude
r Enjoyment Usefulness

19.58 2051 20.11 194 40.62 3885 79.23
4827 3763 32m 3748 6146 8212 14.021
107 110 105 102 104 97 92
Femal —yg51 1967 1956 1957 308 381 707
¢ 4454 3576 3727 4469 6711 7952 13744
98 104 102 104 102 98 96
1907 201 1984 1949 3991 3847 78.13
4672 3688 3.508 4119 6457 807 13 886
214 207 206 206 195 188

Rajah 3: Dapatan Ujian Pra bagi Elemen
Pendidikan Jasmani [4]

tudent Attitude by Gender

199 202 198 | 192

Rajah 4: Dapatan Ujian Pos bagi Elemen
Pendidikan Jasmani [4]

Rajah 3 dan rajah 4 di atas menunjukkan dapatan
kajian lepas berkaitan hasil ujian pra dan pos bagi
pengajaran Pendidikan Jasmani terhadap sikap
murid mengikut jantina. Hasil dapatan kajian ini
menunjukkan bahawa murid secara keseluruhannya
menunjukkan sikap positif terhadap pendidikan
jasmani. Keseluruhan skor sikap lebih tinggi secara
keseluruhan berbanding skor laporan kajian
sebelumnya.

Sikap sederhana hingga tinggi juga telah
dijumpai pada populasi serupa di seluruh dunia.
Contohnya, sikap tinggi dijumpai dalam
sekumpulan pelajar India [13]. Kanak-kanak lelaki
berubah secara drastik, yang menunjukkan bahawa
sikap, boleh berubah secara berbeza dalam sub
kumpulan. Walaupun negara mempunyai tradisi,
permainan, dan pelbagai tahap kurikulum
kebangsaan, pelajar mempunyai sikap yang tinggi
terhadap pendidikan jasmani di negara-negara di
mana penyelidikan telah selesai [4]. Kajian khusus
ini melihat perubahan sikap selama satu unit
instruksional di Amerika Syarikat akan menarik
untuk melihat apakah perubahan sikap serupa
berlaku di berbagai belahan dunia.

Tambahan lagi, kebiasaannya kanak-kanak
lelaki akan lebih berubah secara drastik apabila
berlaku aktiviti fizikal berbanding kanak-kanak
perempuan. Hal ini menunjukkan bahawa sikap
boleh berubah secara berbeza dalam subkumpulan.
Selanjutnya, peranan keseronokan turut
diketengahkan  menerusi  pengajaran  subjek
Pendidikan Jasmani [11]. Oleh itu data ini
menunjukkan bahawa faktor keseronokan juga
memainkan peranan besar dalam perubahan sikap
murid terhadap pembelajaran. Hasilnya, murid atau
responden dalam kajian ini, menunjukkan hasil
keseluruhan sikap yang positif terhadap Pendidikan
Jasmani.

Class A (tadition) Class C (Pl-vasiable groups)

1 test 1 test
Categories Pre Post Shift ' p ES Pre Post Shift 1 p ES

Person: t 489(25) 46.2(24) -2.7(23) -1.16 0250 - 46.7(2.4) 53.7(24) 70(27) 260 0011 030
Real nection  71.0(2.9) 70.1(3.1) ~0.9(32) —028 0784 - | 73.2(2.6) 68.2(2.9) -5.0(3.0) —1.68 0.097 ---
56.3(23) 53.3(22) =3.0(23) =129 0199 ... | 530(2.1) SB.422) 54(24) 221 0030 025

41.6(32) 465(29) =11(3.1) =034 07135 ... | 47427 49.532) 21(33) 063 0532 -
9029) 43(27) ~48(22) ~218 0032 018 342(23) 38426) 4225) 168 009 -
657(21) 61.6(20) ~41(24) -165 0102 -+ | 602(2.4) 65.0(23) 4826) 183 0070 ---
anding 64.8(2.1) 578(23) ~7.0(22) =320 0.002 033| 0.7(2.0) 63321) 26(22) LIT 0245 -
ua 45.6(23) 39424) ~62(21) =300 0.003 027| 41922 44223) 2323) 100 0323 ---

Rajah 5: Dapatan Ujian Pra & Pos - Elemen
Pengajaran Rakan Sebaya [8]

Rajah 5 di atas menunjukkan dapatan kajian lepas
berkaitan hasil ujian pra dan pos berkaitan sistem
pengajaran tradisional dan sistem pembelajaran
pengajaran rakan sebaya bagi subjek geologi di
sekolah. Hasil ujian awal menunjukkan bahawa
tidak ada perbezaan yang signifikan dalam prestasi
keseluruhan antara kedua-dua kelas tersebut, yang
bermaksud bahawa murid di kedua-dua kelas ini
kira-kira setara dalam pandangan sikap mereka
sebelum mengikuti kajian ini. Hasil ujian bagaimana
pun telah menunjukkan bahawa murid di kelas C
mempunyai peratusan keseluruhan respons yang
lebih baik daripada kelas A. Oleh itu, dapatan telah
menunjukkan bahawa pengajaran rakan sebaya
sebenarnya mampu meningkatkan sikap dan
kepercayaan murid mengenai sifat dan pembelajaran
lebih baik daripada pengajaran melalui kaedah
tradisional atau dikenali sebagai ‘chalk and talk’.
Dapatan ini dapat diperkukuhkan dengan pendapat
daripada Alizah dan Zamri yang menyatakan
bahawa murid yang membantu proses pembelajaran
pelajar  lain dengan berkongsi maklumat,
berbincang, mengajar apa yang diketahui akan
menggalakkan mereka untuk pencapaian yang lebih
baik [9].

V. ISU-ISU DI MALAYSIA BERKAITAN
PERUBAHAN SIKAP MURID MELALUI
PENGARUH ELEMEN PENGAJARAN
KOPERATIF DI SEKOLAH

Pengaruh elemen Pendidikan Jasmani atau aktiviti
fizikal dan elemen pengajaran rakan sebaya dalam
pembelajaran koperatif terbukti memberi kesan
terhadap  perubahan  sikap murid dalam
pembelajaran. Walau bagaimana pun terdapat
beberapa isu yang tidak dapat dielakkan dalam
pelaksanaan pengajaran koperatif ini di Malaysia.
Antaranya  adalah  kekurangan guru yang
berkemahiran dalam mengaplikasikan pembelajaran
koperatif =~ dalam  proses  pengajaran. Isu
permasalahan ini wujud disebabkan oleh berlakunya
pelantikan guru kontrak atau interim di seluruh
negara. Guru interim ini adalah lantikan guru yang
tiada asas kursus pendidikan mahupun perguruan.
Jadi, mereka tidak mempunyai pengetahuan yang
banyak berkaitan kaedah dan teknik mengajar. Oleh
itu, proses pengajaran tidak dapat berjalan dengan
baik dan kurang memberi kesan terhadap perubahan
sikap murid. Tambahan lagi, guru-guru yang hampir
bersara juga kurang kemahiran untuk mengaplikasi
pembelajaran koperatif di dalam pengajaran atas

faktor usia dan sudah terbiasa dengan pembelajaran
bersifat tradisional.

Kedua, isu kekurangan sumber pengajaran
yang selalunya berlaku di sekolah luar bandar dan
pedalaman. Hal ini kerana capaian sumber mereka
yang agak terhad dan kadangkala jauh lebih mahal
berbanding sekolah bandar yang sememangnya
mempunyai sumber pengajaran yang banyak dan
berpatutan. Oleh itu, para guru terpaksa
mengeluarkan ~ perbelanjaan  sendiri  untuk
mendapatkan sumber pengajaran untuk digunakan
dalam sesi pembelajaran murid. Contohnya,
barangan teknologi seperti LCD, komputer riba,
pembesar suara mudah alih dan macam-macam lagi.
Isu yang ketiga melibatkan pelaksanaan proses
pengajaran dan pembelajaran yang agak terhad. Isu
ini melibat dua perkara iaitu sesetengah subjek yang
hanya diperuntukan satu masa sahaja seminggu dan
juga permasalahan penyususunan jadual waktu yang
tidak  seimbang. Kedua-dua  perkara ini
mengakibatkan pelaksanaan pembelajaran koperatif
melibatkan penerapan elemen Pendidikan Jasmani
dan pengajaran rakan sebaya sukar dilaksanakan
dalam tempoh yang singkat yakni satu masa
pengajaran.

Keempat, isu murid kurang mahir
berkomunikasi untuk melakukan perbincangan
kumpulan. Sesetengah murid agak lemah bersosial
dan berkomunikasi yakni berbincang dalam
pembelajaran berkumpulan berkaitan pembelajaran.
Mereka hanya mampu berbual-bual biasa sahaja dan
apabila melibatkan pembelajaran, mereka menjadi
agak pasif dalam kumpulan sehinggakan masing-
masing membisukan diri sahaja. Bukan itu sahaja,
jika dilihat di sekolah pedalaman pula, pembelajaran
koperatif ini agak sukar diaplikasikan kerana
keberadaan murid asli ini secara umumnya memang
sukar bercakap dengan rakan berbangsa lain kerana
kurangnya keyakinan untuk berkomunikasi dengan
rakan yang bukan sebangsa dengan mereka.

Kelima, sikap murid dalam memberi
kerjasama dan tindak balas terhadap pembelajaran
koperatif dalam pengajaran. Terdapat sebilangan
kecil murid di sekolah yang sukar mendengar arahan
guru dan juga mempunyai masalah disiplin. Kedua-
dua sikap murid sebegini boleh menyebabkan proses
pembelajaran tidak dapat berjalan dengan lancar dan
jika berlaku perkara yang tidak terkawal boleh
mengakibatkan perkara di luar jangkaan yang tidak
dapat dielakkan. Misalnya guru menerapkan aktiviti
fizikal di dalam proses pengajaran, akan tetapi jika
keadaan tidak terkawal, suasana pembelajaran boleh
bertukar menjadi pergaduhan, kecederaan atau pun
kerosakan harta benda dan aset sekolah.

VI. IMPLIKASI TERHADAP SISTEM
PENDIDIKAN MALAYSIA

Perubahan yang cuba diketengah dalam kertas
konsep ini membawa kepada beberapa implikasi
terhadap sistem pendidikan di Malaysia. Antaranya

adalah menambahbaik dasar sistem pendidikan
bahagian peruntukan masa. Terdapat beberapa
subjek mata pelajaran hanya diperuntukkan selama
30 minit sahaja dalam satu minggu. Peruntukkan
waktu yang disarankan ini kurang sesuai dan tidak
mudah untuk melaksanakan pembelajaran koperatif
dalam tempoh tersebut. Oleh itu, pihak Kementerian
Pendidikan Malaysia (KPM) perlu mengkaji semula
tempoh masa sesuatu subjek agar dapat mencapai
keberhasilan perubahan sikap murid dalam
pembelajaran. Selain itu, pihak KPM juga harus
mempertimbangkan jumlah subjek elektif bagi
murid sckolah rendah yang terlalu banyak
sehinggakan peruntukkan masa pembelajaran
menjadi pendek. Jika berlaku pengurangan subjek,
pertambahan masa mata pelajaran lain dapat
dipertingkatkan dan keberhasilan perubahan sikap
murid dapat diutamakan.

Seterusnya, implikasi terhadap aspek
latihan. Menerusi penghasilan kertas konsep ini, ia
dapat memberi cadangan kepada pihak Jabatan
Pelajaran Negeri (JPN) mahupun pihak Pejabat
Pendidikan Daerah (PPD) untuk mengadakan kursus
profesionalisme dan seminar bagi memberi
pencerahan  kepada para guru  berkaitan
kepelbagaian kaedah pengajaran dan pembelajaran
di sekolah. Tambahan juga, pihak JPN dan PPD juga
boleh mewujudkan satu program berkonsepkan
kolokium  berkaitan  peningkatan  kreativiti
pengajaran guru abad ke-21 melalui kerjasama
dengan pihak Institut Pendidikan Guru (IPG) di
setiap negeri atau daerah masing-masing. Hal ini
kerana semua pelajar bakal guru di IPG diwajibkan
melakukan kajian tindakan berkaitan peningkatan
proses pengajaran dan pembelajaran menerusi bahan
bantu mengajar atau pun teknik pengajaran terhadap
murid di sekolah.

Hasil perubahan sikap murid menerusi
pengaruh elemen pembelajaran koperatif dalam
pengajaran ini memberi kesan terhadap pihak
sekolah juga. Di mana, pihak sekolah dapat
meningkatkan tahap prestasi disiplin murid di
sekolah. Hal ini membantu pihak sekolah
mengurangkan masalah disiplin sekaligus menjaga
nama baik sekolah daripada disenaraikan sebagai
sepuluh sekolah teratas melibatkan masalah disiplin
dalam  sesebuah daerah dan memerlukan
pemantauan yang kerap oleh pihak atasan.

Implikasi terakhir terhadap perubahan yang
disarankan dalam kertas konsep ini adalah
melibatkan para guru. Melalui proses perubahan ini,
para guru dapat memotivasikan diri agar terus
mempertingkatkan kualiti diri dan pengajaran di
dalam dan luar bilik darjah. Guru juga berpeluang
membantu murid mempertingkatkan pembelajaran
serta kemahiran fizikal dan komunikasi sesama
rakan-rakan mereka. Dalam pada masa yang sama
juga, murid-murid akan lebih puas hati dengan
pencapaian yang diperolehi menerusi kaedah
pembelajaran koperatif di sekolah.

VII. KESIMPULAN

Pengaruh elemen Pendidikan Jasmani atau aktiviti
fizikal dan elemen pengajaran rakan sebaya dalam
pembelajaran koperatif ternyata telah memberi
kesan yang baik terhadap perubahan sikap murid
dalam pembelajaran di sekolah. Dapatan kajian
lepas juga turut menunjukkan hasil yang cukup jelas
dan dibuktikan dengan data kajian yang lengkap
berkaitan perubahan sikap murid yang positif
terhadap penerapan unsur pengajaran bersifat
aktiviti fizikal seperti Pendidikan Jasmani dan juga
pengajaran rakan sebaya dalam proses pengajaran
dan pembelajaran. Kesannya, ia memberi manfaat
kepada para guru untuk mempertingkatkan proses
pengajaran serta memberi kepuasan kepada murid-
murid terhadap pencapaian pembelajaran mereka.
Justeru, amat disarankan kepada semua guru untuk
mengamalkan penerapan elemen Pendidikan
Jasmani dan pengajaran rakan sebaya dalam proses
pengajaran bagi meningkatkan perubahan sikap dan
disiplin murid yang baik di sekolah.

